
 

 

CYNGOR SIR YNYS MÔN  
 

ADRODDIAD I: PWYLLGOR ARCHWILIO A LLYWODRAETHIANT 

DYDDIAD: 8 RHAGFYR 2015 

PWNC: ADRODDIAD CYNNYDD AR ARCHWILIO MEWNOL  

1 EBRILL – 31 HYDREF 2015 

SWYDDOG ARWEINIOL: PENNAETH ARCHWILIO MEWNOL – MIKE 
HALSTEAD 

SWYDDOG CYSWLLT: RHEOLWR ARCHWILIO – SIONED PARRY 

 

Natur a rheswm am adrodd – I gydymffurfio â gofynion Safonau Archwilio Mewnol Sector 

Cyhoeddus y DU a Safonau DU CIPFA a ddaeth i rym ar 1 Ebrill 2013, lle mae gofyn i’r 

Pennaeth Archwilio adrodd yn gyfnodol i’r Pwyllgor Archwilio a Llywodraethiant ar berfformiad y 

Gwasanaeth Archwilio Mewnol mewn perthynas â Chynllun Archwilio 2015/16 ac ystyried 

mesurau perfformiad Archwilio Mewnol yn chwarterol. 

 

 
1. CYFLWYNIAD 

 

1.1 Cynhyrchir yr adroddiad hwn i gydymffurfio â Chylch Gorchwyl y Pwyllgor Archwilio a 

Llywodraethiant, sy’n gofyn i’r Pwyllgor adolygu cynnydd wrth gyflawni’r Cynllun Archwilio 

Mewnol a’r Strategaeth Archwilio Mewnol trwy dderbyn ac ystyried adroddiadau cynnydd 

chwarterol. 

 

1.2 Mae’r adroddiad yn dadansoddi perfformiad y Gwasanaeth Archwilio Mewnol am y cyfnod 1 

Ebrill 2015 hyd at 31 Hydref 2015 a chaiff ei gefnogi gan Atodiadau A i E sy’n rhoi 

manylion am y cynnydd yn erbyn targedau perfformiad ar gyfer 2015/16 a’r gwaith a wnaed 

gan y Gwasanaeth yn ystod y cyfnod hwn. 

 

1.3 Cyflwynwyd Cynllun Strategol diwygiedig am y cyfnod 3 blynedd 2015/16 hyd at 2017/18 i 

gyfarfod y Pwyllgor Archwilio a Llywodraethiant ar 27 Gorffennaf 2015 ac fe’i 

cymeradwywyd ganddo. Mae Cynllun Gweithredol 2015/16 sy’n deillio o hynny yn darparu 

cynllun mwy cytbwys; sy’n galluogi medru archwilio’n ehangach ac archwilio nifer o feysydd 

nad ydynt wedi bod yn destun adolygiad archwilio yn y blynyddoedd diweddar. 

 

2. ARGYMHELLIAD 

 

2.1 Gofynnir i’r Aelodau ystyried a darparu sylwadau ar y sicrwydd a ddarperir i’r Pwyllgor 

Archwilio a Llywodraethiant yn yr adroddiad hwn yng nghyswllt y prosesau rheolaethau 

mewnol, rheoli risg a llywodraethu corfforaethol sydd ar waith i gyflawni amcanion yr 

awdurdod. 

 

3. GWYBODAETH GEFNDIROL 

 

3.1  Perfformiad Archwilio Mewnol 1/4/15 hyd at 31/10/15 

 

3.1.1 Cwblhawyd dadansoddiad o waith a pherfformiad y Gwasanaeth Archwilio Mewnol am y 

cyfnod 1/4/15 hyd at 31/10/15. Roedd 10 o brosiectau archwilio oedd yn amrywio o ran 



cymhlethdod ar gyfer 2014/15 nad oedd wedi’u cyflawni na’u cyflwyno erbyn 31/03/15, sy’n 

golygu bod gwaith yn mynd rhagddo arnynt fel a ganlyn: 

 System Derbynebau Arian 

 Treth Gyngor 

 Budd-daliadau Tai 

 Rhenti Tai 

 Y Brif System Gyfrifo 

 Trethi Annomestig 

 Y Gyflogres 

 Mân-ddyledion 

 Rheoli’r Trysorlys 

 Gwirio Stoc DLO 
 
3.1.2 Treuliwyd 5.5 diwrnod ar waith oedd yn mynd rhagddo yn ystod 2015/16 hyd at ddiwedd 

mis Awst, ac fe ddaw’r dyddiau hyn o’r ddarpariaeth oedd yn weddill ar gyfer gwaith o’r fath 
yn y flwyddyn flaenorol. 

 
3.1.3 Mae atodlen o dargedau perfformiad am y cyfnod sy’n dod i ben 31/10/15 ynghlwm yn 

Atodiad A. Dylid nodi bod y dangosydd perfformiad yng nghyswllt archwiliadau a wnaed yn 
ystod y cyfnod hwn wedi cael ei ostwng oherwydd yr angen i’r Gwasanaeth ganolbwyntio ar 
gwblhau’r holl waith oedd yn mynd rhagddo yn 2014/15.  Mae’r cynnydd hefyd wedi dioddef 
oherwydd lefel salwch uwch na’r disgwyl yn y Tîm Archwilio a’r ffaith fod swydd wag yn y 
tîm ar hyn o bryd. 

 
3.2 Gwaith Ychwanegol heb ei Gynllunio 
 
3.2.1 Perfformiwyd 1 archwiliad ychwanegol oedd heb ei gynllunio yn ystod y cyfnod 1/4/15 hyd 

at 31/10/15. Treuliwyd 2.2 ddiwrnod o waith arno ac mae dogfen yn egluro hyn ynghlwm yn 
Atodiad B. Rydym hefyd wedi gwneud gwaith heb ei gynllunio ar ardystio grantiau – 
archwilio allanol oedd yn gwneud hyn yn flaenorol, ac roedd yn cyfateb i 34 diwrnod o 
waith. 

 
3.3 Datganiad o Sicrwydd 
 
3.3.1  Mae gofyn i’r Pennaeth Archwilio ddarparu barn i’r Pwyllgor Archwilio a Llywodraethiant ar 

ba mor ddigonol ac effeithiol yw systemau llywodraethiant a rheoli risg yr Awdurdod ar y 

cyfan ynghyd â’i amgylchedd rheolaethau mewnol.  Mae hyn yn cydymffurfio â gofynion y 

Safonau Archwilio Mewnol Sector Cyhoeddus a Nodyn Cymhwyso Llywodraeth Leol 

CIPFA.  Mae’r farn gyffredinol yn un o’r mesurau sicrwydd a ddefnyddir gan yr Awdurdod 

wrth baratoi’r Datganiad Llywodraethiant Blynyddol sy’n ofynnol dan y Rheoliadau Cyfrifon 

ac Archwilio. 

3.3.2 Mae’r farn archwilio ar bob un o’r aseiniadau a wnaed yn ystod y flwyddyn hyd yma wedi 

cael eu categoreiddio fel a ganlyn: 

 Sicrwydd Sylweddol 

 Sicrwydd Rhesymol 

 Sicrwydd Cyfyngedig 

 Sicrwydd Isel iawn. 

 
3.3.3. I gefnogi’r farn archwilio, mae’r argymhellion a wnaed yn ystod y flwyddyn wedi cael eu 

categoreiddio fel rhai blaenoriaeth Uchel, Canolig ac Isel, fel y cawsant eu cymeradwyo gan 

y Pwyllgor Archwilio a Llywodraethiant ar 27 Gorffennaf 2015.  Mae diffiniadau o gyfraddau 

risg yr argymhellion a’r farn archwilio ynghlwm yn Atodiad C.  Rhoddir ystyriaeth i gysoni 

cyfraddau risg yr argymhellion gan Archwilio Mewnol gyda Matrics Rheoli Risg yr Awdurdod 



gan felly gyfnerthu’r broses rheoli risg ymhellach yn yr Awdurdod. Byddwn yn ceisio 

cymeradwyaeth y Pwyllgor yn hwyrach ymlaen. 

3.3.4 Mae crynodeb o’r holl asesiadau archwilio a gwblhawyd yn ystod y flwyddyn hyd yma gan 

gynnwys gwaith sy’n mynd rhagddo o 2014/15 ynghlwm yn Atodiad D.  Mae’r atodlen yn 

crynhoi’r farn archwilio a’r argymhellion yng nghyswllt pob un maes a adolygwyd a bydd yn 

ffurfio’r sail ar gyfer y farn yn y Datganiad Sicrwydd Blynyddol ynglŷn â pha mor ddigonol ac 

effeithiol yw fframwaith llywodraethu, rheoli risg a rheolaethau mewnol yr Awdurdod ar y 

cyfan ar gyfer 2015/16.  Ers 1 Ebrill 2015 mae 10 adroddiad terfynol wedi cael eu cyflwyno 

o Gynllun Gweithredol Archwilio Mewnol 2014/15 a phump o’r Cynllun Gweithredol 

2015/16. 

3.3.5 Arweiniodd yr Archwiliadau o’r  Fframwaith Rheoli Risg a 5 Risg Uchaf ac Adolygiad 

Blynyddol o Archwiliadau Cydymffurfiaeth – Llywodraethu Gwybodaeth a gwblhawyd yn 

ystod Medi a Hydref 2015 ar lefelau ‘Rhesymol’ o sicrwydd.  Mae manylion yr archwiliadau 

i’w cael yn Atodiad D. 

3.4 Dilyn i fyny ar Archwiliadau a Thracio Argymhellion 
 
3.4.1 Mae Safonau Archwilio Mewnol y DU yn gofyn i’r Gwasanaeth Archwilio Mewnol ddilyn y 

cynnydd a wneir gyda chamau gweithredu a gymerir gan reolwyr sy’n codi o’r aseiniadau. Y 
rheolwyr sy’n gyfrifol am weithredu argymhellion archwilio y cytunwyd arnynt ac nid 
Archwilio Mewnol.  Cyfrifoldeb Archwilio Mewnol yw adrodd ar y statws. 

 
3.4.2 Caiff y data ei gasglu ar hyn o bryd o hunanasesiad gan y gwasanaethau perthnasol ac ar 

hyn o bryd nid yw’n cael ei gadarnhau gan Archwilio Mewnol hyd nes y caiff adolygiad 
archwilio dilynol ei gynnal yn yr un maes.  Yn y cyfamser cyfrifoldeb y rheolwyr yw egluro 
pam nad yw’r argymhellion wedi cael eu gweithredu. Mae Tabl 1 isod yn crynhoi statws 
gweithredu’r argymhellion ar 9 Tachwedd 2015: 
 

Tabl 1 – Statws argymhellion y cytunwyd arnynt ar 09-11-2015 

 Statws Uchel  Canolig Cyfanswm % 

Cwblhawyd 24 93 117 58% 

Yn weddill 8 77 85 42% 

Cyfanswm 32 170 202 100% 

 
3.4.3 Mae’r argymhellion ar hyn o bryd wedi eu categoreiddio fel rhai uchel, canolig neu isel yn 

unol â’r risg ganfyddedig fel yr amlinellir yn Atodiad C.  Nid yw Archwilio Mewnol yn mynd 
ar ôl yr argymhellion isel yn ffurfiol ac felly nid ydynt wedi eu cynnwys yn y dadansoddiad 
hwn. Roedd canran y gyfradd weithredu ar 9 Tachwedd 2015 yn 58% ar gyfer cofnodi a 
gweithredu argymhellion ‘uchel’ a ‘chanolig’. 

 
3.4.4 Mae Tabl 2 isod yn cynnwys graff sy’n dangos gweithrediad yr argymhellion gan bob 

Gwasanaeth: 
 



Tabl 2 

 
 

3.4.5 Roedd adroddiad gan y cyn-Reolwr Archwilio Mewnol i’r Pwyllgor Archwilio a 

Llywodraethiant ar 27 Gorffennaf 2015 wedi adnabod bod angen gwneud gwaith i wella 

monitro ac adrodd ar gynnydd wrth weithredu argymhellion a gytunwyd. Mae Proses Dilyn i 

Fyny a Monitro yn cael sylw mewn eitem arall ar eich rhaglen dan yr Adolygiad o’r Protocol 

Archwilio mewnol i gynnwys Archwiliadau Dilyn i Fyny. 

3.5 Cyfeiriadau 
 
Yn ogystal â’r lefelau sicrwydd y cytunodd y gwasanaethau arnynt ac a ddarparwyd i 
gynorthwyo rheolwyr gwrdd ag amcanion yr Awdurdod, mae Archwilio Mewnol hefyd wedi 
ymgymryd ag ystod o gyfeiriadau/gwasanaethau ymgynghori sy’n cynnwys: 
 

 Cyngor a chanllawiau i reolwyr ar amryw o faterion, gan gynnwys gweithredu’r 
system, cydymffurfio â pholisïau, rheoliadau a gweithdrefnau a gofynion 
rheolaethau mewnol. 

 Hyfforddiant 

 Ymchwiliadau arbennig gan gynnwys gwaith yn gysylltiedig â thwyll. 
 

3.5.2 Cynlluniwyd y bydd 205 o ddyddiau yn cael eu neilltuo ar gyfer cyfeiriadau/ymgynghori yn 

ystod y flwyddyn ac mae 113.81 o ddyddiau wedi eu treulio ar y gwaith hwn hyd at ddiwedd 

mis Hydref 2015. 

3.5.3 Mae crynodeb o ymchwiliadau arbennig a wnaed gan Archwilio Mewnol yn ystod y cyfnod 1 

Ebrill 2015 hyd at 31 Hydref 2015 wedi’i gynnwys yn Atodiad E ac mae’n gyfanswm o 48 

diwrnod. 

3.6 Absenoldeb Salwch 

3.6.1 Mae’r Gwasanaeth yn rheoli absenoldeb salwch yn unol â Pholisi Absenoldeb Salwch yr 
Awdurdod. Cafwyd 73 diwrnod o absenoldeb salwch hyd at 31 Hydref 2015 yn erbyn targed 



blynyddol o 45 diwrnod.  Roedd hyn yn bennaf oherwydd absenoldeb salwch tymor hir 2 
swyddog yn y chwarter cyntaf, oedd yn rhoi 59.81 o ddyddiau salwch. 

 
4. BLAENRAGLEN WAITH ARCHWILIO MEWNOL 
 

Teitl yr Adolygiad a Drefnwyd Maes Gwasanaeth  Statws Cyfredol 

Partneriaethau - Llywodraethiant a 
Pherfformiad 

Corfforaethol Drafft wedi’i adolygu  

Ffioedd Rheoliadau Adeiladu Datblygu 
Cynaliadwy 

Gwaith yn mynd 
rhagddo 

Archwilio Contractau – Gwariant Cyfalaf 

 

Corfforaethol Gwaith yn mynd 

rhagddo 

Rheoli Fflyd Datblygu 
Cynaliadwy 

Drafft wedi’i adolygu  

Adnoddau Dynol – Polisïau ac Arferion ar 
gyfer Rheoli’r Gweithlu 

Trawsnewid Gwaith yn mynd 

rhagddo 

Ysgol Talwrn Dysgu Gydol Oes Gwaith yn mynd 
rhagddo 

Ysgol Brynsiencyn Dysgu Gydol Oes Gwaith yn mynd 
rhagddo 

Ysgol Cemaes Dysgu Gydol Oes Gwaith yn mynd 
rhagddo 

Ysgol Gynradd Bodedern Dysgu Gydol Oes Gwaith yn mynd 
rhagddo 

Tai Fforddiadwy, Troi Tai’n Gartrefi a 
Chynllun Benthyca i Hunan-adeiladu 

Cymuned Drafft wedi’i adolygu 

Strategaeth Dai Cymuned Gwaith yn mynd 
rhagddo 

Trethi Busnes a’r Dreth Gyngor Adnoddau Gwaith yn mynd 
rhagddo 

 

5. CASGLIAD 
 

5.1 Mae dadansoddiad o berfformiad y Gwasanaeth Archwilio Mewnol yn y cyfnod 1 Ebrill 2015 
hyd at 31 Hydref 2015 yn dangos bod y lefelau perfformiad fwy neu lai ar darged.  Fodd 
bynnag, bydd gallu’r gwasanaeth i gyflawni Cynllun Gweithredol 2015/16 yn dibynnu ar lefel 
y galw am adnoddau archwilio yng nghyswllt cyfeiriadau, gwaith heb ei gynllunio cyn 
diwedd y flwyddyn a lefelau absenoldeb salwch. 

 
 
 
 
 
 
 
 
 
 
 

 



 



TARGEDAU PERFFORMIAD ARCHWILIO MEWNOL 2015-16      ATODIAD A 
 

 
 
 

Disgrifiad 

 
CSYM 

Gwirionedd
ol 2013/14 

 
CSYM 

Gwirione
ddol ar 
31/3/15 

 
CSYM 
Targed 
2015/1

6  

 
CSYM 

Gwirione
ddol ar 
31/8/15 

 
 

Cyfartale
dd Cymru 
2013/14 

 
1. % yr Archwiliadau Cynlluniedig 
a Gwblhawyd 

 
81% 

 
92% 

 
80% 

 
17.31% 

 
80% 

2. Nifer yr Archwiliadau 51 46 60 10 126 

3. % Ymatebion ‘Boddhaol’ gan 
Gleientiaid 

100% 100% 100% Dim 97% 

4. % yr Argymhellion a 
dderbyniwyd 

100% 100% 100% 
 

92% 99% 

5. % Gweithredu Argymhellion 
Lefel Uchel a Chanolig mewn 
archwiliadau Dilyn-i-fyny 

 
46% 

 
49% 

 
85% 

 
58% 

 

 
D/B 

6. % yr Archwiliadau a 
gwblhawyd o fewn yr amser a 
gynlluniwyd 

 
D/B 

 
D/B 

 
 90% 

 
84.21% 

 
71% 

7. % yr amser y codir amdano’n 
uniongyrchol yn erbyn y 
cyfanswm sydd ar gael 

 
D/B 

 
D/B 

 
70% 

 
73.30% 

 
68% 

8. Nifer y dyddiadau ar 
gyfartaledd o’r cyfarfod cau i 
gyhoeddi’r adroddiad drafft  

 
D/B 

 
D/B 

 
6 

diwrno
d 

 
6 diwrnod 

 

 
9.5 

diwrnod 

9. Nifer y dyddiau ar gyfartaledd 
rhwng yr ymateb i’r adroddiad 
drafft a chyhoeddi’r adroddiad 
terfynol  

 
D/B 

 
D/B 

 
2 

ddiwrn
od 

 
2.4 

diwrnod 

 
2.4 

diwrnod 

10. Y gost wirioneddol fesul 
diwrnod archwilio y codir 
amdano’n uniongyrchol  

 
£245 

 
£238 

 
£250 

 
£250 

 
£225 

11. Nifer staff Archwilio 
 

 
5.5 

 
5.6 

 
5.68 

 
4.68 

 
9.3 

12. % y staff a adawodd 0 0 0 0 22% 
AWST 2015 



         ATODIAD B 
ARCHWILIO MEWNOL 

CYNGOR SIR YNYS MÔN 

 
DADANSODDIAD O WAITH YCHWANEGOL NAD OEDD WEDI EI 

GYNLLUNIO A WNAED YN YSTOD 1 EBRILL 2015 I 31 HYDREF 2015 
 

 MAES NATUR Y GWAITH  DYDDIAU 
ARCHWILIO 

1 Bryn Trewan Gofynnodd y Pwyllgor Archwilio i’r 
Gwasanaeth Archwilio Mewnol edrych ar 
y gwaith papur gwreiddiol mewn 
perthynas â chodi ar 60 eiddo yn Bryn 
Trewan, Caergeiliog am gostau 
carthffosiaeth.  

2.20 

2 Ardystio Grantiau – Y Gronfa 
Gymdeithasol Ewropeaidd  

Ardystiad Terfynol 4.30 

3 Grant Amddifadedd 
Disgyblion LlC 

Cafodd Archwilio Mewnol wybod ym mis 
Medi 2015 bod rhaid cyflwyno’r 
Dystysgrif Dyraniad Grant Amddifadedd 
Disgyblion i Awdurdodau ac Adroddiad 
Archwilio Mewnol i LlC erbyn 31 Hydref 
2015. 

4.80 

4 Grant Cymraeg Mewn 
Addysg LlC 2014/15 

Cafodd Archwilio Mewnol wybod ym mis 
Awst 2015 bod rhaid cyflwyno Tystysgrif 
Dyraniad WEG i Awdurdodau ac 
Adroddiad Archwilio Mewnol i LlC erbyn 
31 Hydref 2015.  

2.70 

5 Grant Llwybrau Dysgu 14-19 
LlC 2014/15 

Cafodd Archwilio Mewnol wybod ym mis 
Medi 2015 Awst bod rhaid cyflwyno 
Tystysgrif Dyraniad Grant Llwybrau 
Dysgu 14-19 i Awdurdodau ac Adroddiad 
Archwilio Mewnol i LlC erbyn 31 Hydref 
2015.  

13.18 

6 Grant Effeithiolrwydd 
Ysgolion LlC 2014/15 

Cafodd Archwilio Mewnol wybod ym mis 
Awst 2015 bod rhaid cyflwyno Tystysgrif 
Dyraniad SEG i Awdurdodau ac 
Adroddiad Archwilio Mewnol i LlC erbyn 
31 Hydref 2015. 

9.05 

  
CYFANSWM NIFER Y 
DYDDIAU 

  
36.20 

 

 
 

 
……………………… 



ATODIAD C 
 

ARGYMHELLION ARCHWILIO A’R FARN ARCHWILIO 
 

1. DIFFINIADAU O’R LEFELAU SICRWYDD 

 
Mae diffiniadau newydd o lefelau sicrwydd ar gyfer 2015/16 yn gliriach ac yn fwy 
cywir yn nodi’r flaenoriaeth y dylid ei rhoddi i’r argymhellion a wnaed. Gweler isod: 

 

LEFEL SICRWYDD DIFFINIAD 

SICRWYDD 
SYLWEDDOL 

Mae’r trefniadau ar gyfer llywodraethiant, rheoli risg a 
rheolaeth fewnol yn dda. 

Dim angen i’r rheolwyr gymryd unrhyw gamau gweithredu 
neu angen iddynt gymryd camau lefel isel yn unig. 

Dim argymhellion lefel uchel a hyd at 2 o 
argymhellion blaenoriaeth ganolig yn cael eu gwneud. 

SICRWYDD 
RHESYMOL 

Mae’r trefniadau ar gyfer llywodraethiant, rheoli risg 
ac/neu reolaeth fewn yn rhesymol. 

Mae angen i’r rheolwyr gymryd camau lefel ganolig i isel. 

Gwneir unrhyw argymhellion blaenoriaeth lefel uchel. 

SICRWYDD 
CYFYNGEDIG 

Mae’r trefniadau ar gyfer llywodraethiant, rheoli risg 
ac/neu reolaeth fewn yn gyfyngedig. 

Mae angen i’r rheolwyr gymryd camau lefel ganolig i isel. 

Gwneir nifer o argymhellion blaenoriaeth uchel/neu 
ganolig 

SICRWYDD LLEIAF 

Mae diffygion sylweddol yn y trefniadau ar gyfer 
llywodraethiant, rheoli risg a rheolaeth fewnol. 

Mae angen i’r rheolwyr gymryd camau lefel uchel mewn 
nifer o feysydd. 

Gwneir nifer sylweddol o argymhellion blaenoriaeth 
uchel. 

 
2. Diffiniadau o Flaenoriaethau ar gyfer Argymhellion 

 
Mae diffiniadau o’r blaenoriaethau a ddefnyddiwyd ar gyfer yr argymhellion wedi cael 
eu llunio er mwyn gwella cysondeb yn y tîm archwilio a helpu’r lefel o ddealltwriaeth 
gan y sawl sy’n derbyn yr adroddiad.  Gweler isod: 
 

BLAENORIAETH YR 
ARGYMHELLIAD 

DIFFINIAD 

UCHEL 

Mae angen cymryd camau sylweddol oherwydd 
absenoldeb neu ddiffyg cydymffurfiaeth gyda 
phrosesau rheoli sylfaenol sy’n arwain at y 
potensial na fydd problemau llywodraethiant 
sylweddol, cam-ymarfer, risg neu gamgymeriad 
yn cael eu darganfod 

CANOLIG 

Mae angen cymryd camau pwysig i ddod â’r 
system reolaeth fewnol i fyny i safon dderbyniol 
neu i wneud i ffwrdd â lefel annerbyniol o ddiffyg 
cydymffurfiaeth gyda phroses rheoli gyfredol. 

ISEL 
Camau a allai wella’r rheolaeth fewnol yn 
gyffredinol ond nad yw’n hanfodol i’r system 
reolaeth gyffredinol. 



 



 
Crynodeb o Argymhellion a Lefelau Sicrwydd 1-4-15 hyd at 31-8-15                                               ATODIAD  D 

 
 

Teitl yr Adroddiad 

 

Dyddia
d 

Gwasanaeth 

Cyfanswm 
Argymhellio

n yr 
Archwiliad 

Negeseuon Allweddol 
Lefel 

Sicrwydd 

1 System Derbynebau Arian 
WIP 2014/15 

Ebrill 
15 

Adnoddau 4 Cynhaliwyd archwiliad o’r System Derbynebau Arian fel rhan o’r 
cynllun archwilio mewnol cyfnodol a gymeradwywyd ar gyfer 
2014/15. 

Mae’r drefn derbynebau ar gyfer symiau arian yn digwydd ar hyn 
o bryd trwy eu rhoi i mewn â llaw i’r system Derbynebau Arian o 
ddatganiadau banc. 

Roedd argymhelliad oedd wedi ei gynnwys yn yr adroddiad 
Derbynebau Arian 2013/14 yn ymwneud â gweithredu system 
‘auto feeder’ datganiadau banc yn 2015/16 i gynorthwyo a 
sicrhau y gellir cysoni’r symiau yn y banc yn brydlon o ddiwedd y 
cyfnod.  Nid yw’r argymhelliad hwn a’r tri argymhelliad arall yn 
Adroddiad Terfynol y Derbynnydd Arian 2013/14 wedi cael eu 
gweithredu. 

 

Barn: Gan roi ystyriaeth i’r materion a nodwyd, gellir rhoi 
sicrwydd sylweddol i’r Cyngor bod y rheolaethau y mae’r 
sefydliad yn dibynnu arnynt i reoli’r risg hon wedi’u dylunio’n 
addas a’u gweithredu’n gyson. 

 

Sylweddol 

2 Dyledwyr 
WIP 2014/15 

Ebrill 
15 

Adnoddau 22 Cynhaliwyd archwiliad o Fân Ddyledwyr fel rhan o’r cynllun 
archwilio mewnol cyfnodol a gymeradwywyd ar gyfer 2014/15. 

Yn 2013/14 roedd nifer yr anfonebau a godwyd yn 20,287 ac 
roeddent yn werth £16.3m. Roedd gwerth yr anfonebau a 
ganslwyd ynghyd â nodiadau credyd a godwyd yn ystod y 
cyfnod yn £462k. Yn ôl Adroddiad Crynodeb ar Hen Ddyledion 

Cyfyngedig 

dyddiedig 14 Ionawr 2015 roedd cyfanswm y mân ddyledion 
oedd dal yn weddill yn £3,192,488.54. 

Cyflwynodd y Cyngor system ariannol newydd CIVICA ym mis 
Ebrill 2013 sy’n cynnwys y modiwl Mân Ddyledwyr a ddefnyddir 
fel prif gofnod y Cyngor o ddyledwyr. 

Roedd yr adolygiad Mân Ddyledwyr ar gyfer 2013/14 yn 
cynnwys chwe argymhelliad yn y categori Canolig ac un ar ddeg 
argymhelliad yn y categori Isel. Roedd archwiliad 2014/15 yn 
dangos nad yw’r chwe argymhelliad categori Canolig wedi cael 
eu gweithredu.  Mae’r rhain yn ymwneud ag adennill dyledion 
sy’n weddill mewn modd prydlon ac effeithiol, adolygu hen 
anfonebau yn rheolaidd, adolygu’n rheolaidd ddyledion sydd 
wedi’u dileu, dyledion sydd wedi’u gohirio, cysoni’r lejer ariannol 
gyda’r system Mân Ddyledwyr a chyfrifoldebau sy’n ymwneud 
ag enwebu swyddogion i roi anfonebau a manylion dyledwr i 
mewn i’r system a’u hawdurdodi. 

Mae dau o’r argymhellion categori Isel wedi cael eu gweithredu.  
Mae’r naw argymhelliad categori Isel sy’n weddill yn cael eu 
hailadrodd. Mae’r rhain yn ymwneud ag adolygu hawliau 
mynediad i’r system, dogfennaeth gefnogol ar gyfer anfonebau 
dyledwyr, adolygu ffioedd a thaliadau, dyblygu manylion 
dyledwyr, dyledion wedi’u canslo, debyd codau cost pan fo’n 
amlwg na fydd modd adfer dyledion, adroddiadau dangosyddion 
perfformiad dyledwyr ac adrodd ar berfformiad mewn perthynas 
â thargedau. 

 

Barn: Gan roi ystyriaeth i’r materion a nodwyd, er y gellir rhoi 
peth sicrwydd i’r Cyngor bod y rheolaethau y mae’r sefydliad yn 
dibynnu arnynt i reoli’r risg hon wedi eu dylunio’n addas ac yn 
cael eu gweithredu’n gyson, mae angen gweithredu i sicrhau 

bod y maes hwn yn cael ei reoli.  

 

3 Y Dreth Gyngor 
WIP 2014/15 

Ebrill 
2015 

Adnoddau 8 
Cynhaliwyd archwiliad ar y Dreth Gyngor fel rhan o’r cynllun 
archwilio mewnol cyfnodol a gymeradwywyd ar gyfer 2014/15.  
Caiff y Dreth Gyngor ei gweinyddu gan y Gwasanaeth Refeniw a 
Budd-daliadau.  Roedd 34,553 o eiddo (ac eithrio eiddo nad ydynt 
mewn band) ym mis Mawrth 2013.  

Roedd cyfanswm y debyd a gasglwyd ar gyfer y Dreth Gyngor yn 
2013/14 (net ar ôl eithriadau, gollyngiadau a budd-daliadau’r dreth 
gyngor) yn £30.8m a llwyddwyd i gasglu 97.1% o’r cyfanswm hwn 
o fewn y flwyddyn. 

Roedd yr adroddiad Treth Gyngor ar gyfer 2013/14 yn cynnwys 
un argymhelliad categori Canolig a chwe argymhelliad categori 
Isel.  Roedd archwiliad 2014/15 wedi canfod bod yr argymhellion 
Canolig sy’n ymwneud â chysoni gyda’r Cofnod Postio heb gael 
eu gweithredu. 

Aseswyd bod pedwar o argymhellion Isel heb eu gweithredu a 
gwelwyd bod un argymhelliad Isel wedi cael ei weithredu’n 
rhannol.  Mae’r argymhellion yn ymwneud â disgownt i bobl sengl, 
gweithdrefnau adennill dyledion, cyfrifon sy’n disgwyl am statws 
‘dyled wedi’i dileu’, adolygu cyfrifon lle mae dyledion wedi’u 
gohirio, ac ymweliadau ag eiddo gwag. 

Barn: Gan roi ystyriaeth i’r materion a nodwyd, gellir rhoi sicrwydd 
rhesymol i’r Cyngor bod y rheolaethau y mae’r sefydliad yn 
dibynnu arnynt i reoli’r risgiau hyn wedi eu dylunio’n addas, yn 
cael eu gweithredu’n gyson, ac yn effeithiol.  

Fodd bynnag, rydym wedi adnabod materion sy’n cynyddu’r 

Rhesymol 

tebygolrwydd y bydd y risgiau’n dod yn rhai gwirioneddol os na 
fyddant yn derbyn sylw. 

4 NNDR 
WIP 2014/15 

Ebrill 
2015 

Adnoddau 8 
Cynhaliwyd archwiliad NNDR fel rhan o’r cynllun archwilio 
mewnol cyfnodol a gymeradwywyd ar gyfer 2014/15. 

Roedd cyfanswm yr eiddo (ac eithrio eiddo nad ydynt mewn 
band) ar 31 Mawrth 2014 yn 2,707. 

Roedd cyfanswm y debyd a gasglwyd ar gyfer NNDR yn 2013/14 
(net ar ôl ad-daliadau) yn £13.6m a llwyddwyd i gasglu 97.9% o’r 
cyfanswm hwn o fewn y flwyddyn. Adroddwyd bod cyfartaledd y 
gyfradd casglu trethi ar gyfer yr holl Awdurdodau Unedol yng 
Nghymru yn 97.1%. 

Roedd yr adroddiad NNDR ar gyfer 2013/14 yn cynnwys dau 
argymhelliad categori Canolig ac wyth argymhelliad categori  Isel. 
Mae ein gwaith dilynol yn 2014/15 wedi canfod nad yw’r 
argymhellion Canolig sy’n ymwneud â chysoni cyfanswm gwerth 
biliau gyda nifer yr etifeddiannau y gellir eu trethu a chlirio 
dyledion sydd wedi’u dileu ac sydd wedi bod ar y system am fwy 
na deuddeng mis, wedi cael eu gweithredu. 

Gweithredwyd un argymhelliad categori Isel ac mae dau wedi 
cael eu disodli.  Aseswyd nad yw’r pum argymhelliad categori Isel 
sy’n weddill wedi cael eu gweithredu. Mae’r argymhellion hyn yn 
ymwneud â phrosesu dyledion i’w dileu ar y system yn brydlon, 
cynnal ymweliadau ag eiddo sydd wedi’u heithrio, defnyddio 
gweithdrefnau adfer mewn modd cyson, cyfeirio dyledion yn 
brydlon at Asiantau Gorfodi ac adolygu cyfrifon lle mae dyledion 
wedi’u gohirio. 

Barn: Gan roi ystyriaeth i’r materion a nodwyd, gellir rhoi sicrwydd 

Rhesymol 

rhesymol i’r Cyngor bod y rheolaethau y mae’r sefydliad yn 
dibynnu arnynt i reoli’r risgiau hyn wedi eu dylunio’n addas, yn 
cael eu gweithredu’n gyson, ac yn effeithiol.  

Fodd bynnag, rydym wedi adnabod materion sy’n cynyddu’r 
tebygolrwydd y bydd y risgiau’n dod yn rhai gwirioneddol os na 
fyddant yn derbyn sylw. 

 

5 Budd-daliadau Tai 
WIP 2014/15 

Ebrill 
2015 

Adnoddau 11 
Cynhaliwyd archwiliad o’r Rheolaethau Allweddol – Budd-
daliadau Tai fel rhan o’r cynllun archwilio mewnol cyfnodol a 
gymeradwywyd ar gyfer 2014/15.  Roedd cyfanswm y Budd-
daliadau Tai a dalwyd yn 2014/15 am y cyfnod 01/04/2014 hyd at 
11/02/2015 yng nghyswllt tenantiaid preifat oddeutu £8.5 miliwn 
ac ar gyfer tenantiaid yr ALl yn £7m. Roedd y cyfanswm a 
ddyfarnwyd dan y cynllun Gostyngiadau’r Dreth Gyngor oddeutu 
£5m. 

Roedd y llwyth achosion a gofnodwyd hyd at Ionawr 2015 ar gyfer 
Hawliadau Budd-dal Tai yn 49,230 ac roedd yn 65,638 ar gyfer 
Hawliadau Gostyngiad y Dreth Gyngor. 

Mae’r Gwasanaeth Budd-daliadau o fewn ei darged o ran yr 
amser a gymerir i brosesu newid mewn amgylchiadau, ar ôl 
derbyn yr holl wybodaeth sydd ei hangen i wneud penderfyniad o 
fewn 14 diwrnod o hawliad newydd ac o ran gwiriadau cywirdeb a 
wnaed yn y cyfnod. Fodd bynnag, nid yw’r Gwasanaeth wedi 
cyrraedd targedau a osodwyd mewn perthynas â phrosesu 
ceisiadau newydd ac adnabod achosion lle mae’r budd-dal sy’n 
ddyledus wedi cael ei gyfrifo’n anghywir. 

Y maes mwyaf arwyddocaol lle mae’r Gwasanaeth wedi bod yn 
aneffeithiol yn y cyfnod hwn yw adennil gordaliadau budd-dal 

Rhesymol 

sydd wedi cynyddu yn ystod y cyfnod.   

Roedd yr adroddiad Archwilio Mewnol ar Fudd-daliadau Tai 
2013/14 yn cynnwys 5 argymhelliad categori Canolig a 6 
argymhelliad categori Isel.  Fe wnaeth gwaith dilynol yn 2014/15 
gafod, ar adeg yr adolygiad, fod 4 o argymhellion blaenoriaeth 
Ganolig a 5 o argymhellion blaenoriaeth Isel wedi cael eu 
gweithredu. 

Mae’r 2 argymhelliad a aseswyd fel rhai sydd heb eu gweithredu 
yn ymwneud â chysoni a dileu dyledion nad oes modd eu 
hadennill a gwahanu dyletswyddau rhwng rolau dyrannu ac adfer.  

 
Barn: Gan roi ystyriaeth i’r materion a nodwyd, gellir rhoi 
sicrwydd sylweddol i’r Cyngor bod y rheolaethau y mae’r 
sefydliad yn dibynnu arnynt i reoli’r risg hon wedi eu dylunio’n 
addas, yn cael eu gweithredu’n gyson, ac yn effeithiol. 
 

6 Rhenti Tai 
WIP 2014/15 

Ebrill 
2015 

Adnoddau 4 
Cynhaliwyd archwiliad o Renti Tai fel rhan o’r cynllun archwilio 
mewnol cyfnodol a gymeradwywyd ar gyfer 2014/15.  Ar adeg 
adrodd roedd Gwasanaeth Tai'r Cyngor yn rheoli 3798 o 
anheddau, 767 o fodurdai a 12 o eiddo ar les ar draws y Sir.  
Adroddwyd fod yr incwm rhent a amcangyfrifwyd ar gyfer 2014/15 
yn £13.8M. 

Barn: Gan roi ystyriaeth i’r materion a nodwyd, gellir rhoi 
sicrwydd sylweddol i’r Cyngor bod y rheolaethau y mae’r 
sefydliad yn dibynnu arnynt i reoli’r risg hon wedi eu dylunio’n 
addas, yn cael eu gweithredu’n gyson, ac yn effeithiol. 

 

Sylweddol 

7 Gwiriad Stoc DLO  Mai Tai D/B Cynhaliwyd gwiriad stoc flynyddol gan Wasanaeth Archwilio Sylweddol 

WIP 2014/15 2015 Mewnol yr Awdurdod yn y Depo BMU ar 28 Mawrth 2015.  
Nodwyd fod cyfanswm gwerth y stoc wrth gau’r cyfrifon ym mis 
Ebrill 2015 yn £157,493.13. 
 
Barn: Mae’r cofnodion stoc a gedwir yn y depo yn ddigon cywir 
ac yn darparu cofnod dibynadwy o’r lefelau stoc ar ddiwedd y 
flwyddyn. 

8 Rheolaeth Trysorlys WIP 
2014/15 

Mai 
2015 

Adnoddau 2 
Cynhaliwyd archwiliad o Reolaeth Trysorlys fel rhan o’r cynllun 
archwilio mewnol cyfnodol a gymeradwywyd yn 2014/15.  Mae’r 
swyddogaeth Rheolaeth Trysorlys yn gweithredu oddi mewn i’r 
Strategaeth Rheoli Trysorlys a gymeradwywyd a’r Strategaeth 
Fuddsoddi Flynyddol sy’n cael ei chymeradwyo gan y Cyngor 
llawn bob blwyddyn. Adroddwyd ar y sefyllfa bresennol o ran 
Rheoli Trysorlys (ar gyfer chwarter 3) i’r Pwyllgor Archwilio ym mis 
Chwefror 2015. 

O ganlyniad i’r adolygiad Rheolaeth Trysorlys yn 2013/14 
rhoddwyd barn archwilio Gwyrdd a gwnaed tri o argymhellion 
categori canolig. Mae gwaith dilynol a wnaed fel rhan o’r 
adolygiad eleni wedi canfod nad yw argymhellion blaenorol wedi 
cael eu gweithredu’n llawn eto. Mae’r argymhellion blaenorol yn 
ymwneud â: 

 Hawliau mynediad o fewn system net HSBC a dileu 
unrhyw ddefnyddwyr nad oes arnynt angen mynediad 
mwyach; 

 Sicrhau bod dau lofnodwr awdurdodedig (gwahanu 
dyletswyddau) yna rwydo er mwyn trosglwyddo arian o 
fewn yr Awdurdod; 

 I gynnal trywydd archwilio ac i ddarparu sicrwydd ynghylch 
gwahanu dyletswyddau dylai llofnodion ar gyfer gwirio 

Sylweddol 

tystiolaeth neu ar gyfer awdurdodi neu gymeradwyo 
taliadau fod yn enw’r sawl sy’n cymryd y cam perthnasol 
ac ni ddylid eu harwyddo ar ran swyddog sy’n absennol.  
Dylid cofnodi prosesau a gweithdrefnau Rheoli Trysorlys 
yn llawn ac yn eglur a rhoi’r dyddiad arnynt er mwyn nodi 
pwy fedr gymeradwyo'r dogfennau sydd raid wrthynt a 
gwahanu dyletswyddau. 

 

Barn: O ystyried y materion a nodwyd, gellir rhoi sicrwydd 
reesymol i’r Cyngor fod y rheolaethau y mae’r sefydliad yn 
dibynnu arnynt i reoli’r risg hon wedi eu dylunio’n addas, eu 
gweithredu’n gyson a’u bod yn effeithiol. 

8 Rheolaeth Trysorlys WIP 
2014/15 

Mai 
2015 

Adnoddau 2 
Cynhaliwyd archwiliad o Reolaeth Trysorlys fel rhan o’r cynllun 
archwilio mewnol cyfnodol a gymeradwywyd yn 2014/15.  Mae’r 
swyddogaeth Rheolaeth Trysorlys yn gweithredu oddi mewn i’r 
Strategaeth Rheoli'r Trysorlys a gymeradwywyd a’r Strategaeth 
Fuddsoddi Flynyddol sy’n cael ei gymeradwyo gan y Cyngor llawn 
bob blwyddyn.  Adroddwyd ar sefyllfa bresennol Rheoli Trysorlys 
(ar gyfer chwarter 3) i’r Pwyllgor Archwilio ym mis Chwefror 2015. 

O ganlyniad i’r adolygiad Rheolaeth Trysorlys yn 2013/14 
rhoddwyd barn archwilio Gwyrdd a gwnaed tri o argymhellion 
categori canolig. Mae gwaith dilynol a wnaed fel rhan o’r 
adolygiad eleni wedi canfod nad yw argymhellion blaenorol wedi 
cael eu gweithredu’n llawn eto.  Mae’r argymhellion blaenorol yn 
ymwneud â: 

 Hawliau mynediad o fewn system HSBC a dileu unrhyw 
ddefnyddwyr nad oes arnynt angen mynediad mwyach; 

 Sicrhau bod dau lofnodwr awdurdodedig (er mwyn sicrhau 

Sylweddol 

gwahanu dyletswyddau) yn arwyddo ar gyfer trosglwyddo 
arian o fewn yr Awdurdod; 

 Er mwyn cynnal trywydd archwilio a darparu sicrwydd bod 
dyletswyddau’n cael eu gwahanu dylai’r llofnodion ar gyfer 
gwirio tystiolaeth neu ar gyfer awdurdodi neu gymeradwyo 
taliadau fod yn enw’r sawl sy’n gwneud hynny ac ni ddylid 
arwyddo ar ran swyddog sy’n absennol. Dylid cofnodi 
prosesau a gweithdrefnau Rheoli Trysorlys yn llawn ac yn 
eglur a rhoi’r dyddiad arnynt er mwyn nodi pwy fedr 
gymeradwyo’r dogfennau sydd raid wrthynt a gwahanu 
dyletswyddau. 

 

Barn: O ystyried y materion a nodwyd, gellir rhoi sicrwydd 
rhesymol i’r Cyngor fod y rheolaethau y mae’r sefydliad yn 
dibynnu arnynt i reoli’r risg hon wedi eu dylunio’n addas, eu 
gweithredu’n gyson a’u bod yn effeithiol. 

9 Rheolaethau Allweddol y 
Gyflogres WIP 2014/15 

Mai 
2015 

Adnoddau 6 
Cynhaliwyd archwiliad o’r system Gyflogres – Rheolaethau 
Allweddol fel rhan o’r cynllun archwilio mewnol cyfnodol a 
gymeradwywyd ar gyfer 2014/15. 

Y system Gyflogau a ddefnyddir ar hyn o bryd yw Resourcelink a 
ddarperir gan Northgate ac mae’n system integredig ar gyfer 
Adnoddau Dynol a‘r Gyflogres. 

Roedd 3,850 o gofnodion cyflogres byw ar ddiwedd mis Mawrth 
2015 a 2,333 o gofnodion taledig yn y mis.  Proseswyd 415 o 
ddechreuwyr newydd a 444 o adawyr ar y system Gyflogres yn 
ystod blwyddyn ariannol 2014/15. 

Roedd y casgliadau allweddol o’r adolygiad yn dwyn sylw at 

ddiffyg gweithdrefnau ffurfiol ysgrifenedig a materion mewn 
perthynas â chadw cofnodion cyflogres yn ddiogel. Nid yw 
rheolaethau mynediad yn gorfodi gwahanu dyletswyddau rhwng 
swyddogaethau AD a swyddogaethau cyflogres. Mae’r diffyg 
rheolaethau gwahanu dyletswyddau wedi ei amlygu eisioes mewn 
adroddiad a wnaed yn flaenorol ar y system gyflogres ac mewn 
adolygiad ar wahân o drefniadau Gwahanu Dyletswyddau a 
Mynediad Rhesymegol. 

  

Barn: O ystyried y materion a nodwyd, gellir rhoi sicrwydd 
rhesymol i’r Cyngor fod y rheolaethau y mae’r sefydliad yn 
dibynnu arnynt i reoli’r risgiau hyn wedi eu dylunio’n addas, eu 
gweithredu’n gyson a’u bod yn effeithiol. 

 

Fodd bynnag, nodwyd rhai materion a fyddai’n cynyddu’r 
tebygolrwydd y bydd risgiau’n digwydd. 

10 Y Brif System Gyfrifo WIP 
2014/15 

Mehefi
n 2015 

Adnoddau 6 
Cynhaliwyd archwiliad o Brif System Gyfrifo’r Cyngor – CIVICA fel 
rhan o gynllun archwilio mewnol a gymeradwywyd ar gyfer 
2014/15. 

Ar adeg cynnal yr archwiliad roedd y tîm CIVICA wrthi’n ail-
lansio’r system.  Penderfynwyd ail-lansio’r system oherwydd nifer 
o wendidau canfyddedig yn y ffordd y cafodd y system ei 
chyflwyno a sut y defnyddiwyd hi wedyn gan y gwasanaethau.  
Roedd y trefniadau gweinyddiaeth ar gyfer y system hefyd yn 
ddiffygiol, yn bennaf oherwydd dogfenaeth wael o ran 
gweithdrefnau. 

Rhagwelir y bydd y system CIVICA wedi cael ei hail-lansio i bob 

Rhesymol 

pwrpas erbyn diwedd eleni ac y bydd yr holl faterion sydd wedi 
codi yn yr archwiliad wedi cael sylw fel rhan o hynny. 

Barn: Mae’r trefniadau ar gyfer llywodraethiant, rheoli risg a / neu 
rheolaeth fewnol yn rhesymol.  Arweiniodd yr adolygiad at farn 
archwilio Sicrwydd Rhesymol gyda phedwar o argymhellion 
categori Canolig a dau argymhelliad categori Isel yn cael eu 
cytuno gyda’r rheolwyr. 

11 Adfer Gwasanaethau TGCh 
ar ôl Trychineb 

Gorffen
naf 

2015 

Adnoddau 13 
Cynhaliwyd yr archwiliad hwn fel rhan o’r cynllun Archwilio 
Mewnol a gymeradwywyd ar gyfer 2015/16. 

Cynhaliodd y Gwasanaeth Archwilio Mewnol adolygiad yn 
2012/13 o’r trefniadau rheoli ar gyfer Parhad Busnes ac Adfer 
Gwasanaethau TGCh ar ôl Trychineb.  

Barn y Gwasanaeth Archwilio Mewnol ar y pryd oedd na allai’r 
Cyngor gymryd sicrwydd bod y rheolaethau y mae’n dibynnu 
arnynt i reoli’r meysydd hyn wedi eu dylunio’n addas ac yn cael 
eu gweithredu’n gyson ac yn effeithiol (lefel sicrwydd ISEL IAWN).  
Cytunwyd ar argymhellion ar gyfer gweithredu ond mae’r 
Gwasanaeth Archwilio Mewnol wedi cael gwybod mai ychydig a 
wnaed ers hynny. Nid yw’r adroddiad archwilio 2015/16 ond yn 
delio â chynlluniau Adfer Gwasanaethau TGCh ar ôl Trychineb. 
Paratowyd adroddiad ar wahân ar faterion Parhad Busnes. 

Roedd y prif gasgliadau yn adroddiad 2015/16 yn dangos: 

 Nid oes gan y Cyngor Gynllun ffurfiol ar gyfer Adfer 
Gwasnaethau TGCh ar ôl Trychineb 

 Nid oes gan y Cyngor gyfleuster pwrpasol sydd wedi ei 
leoli i ffwrdd o’r Ystfelloedd TGCh i adfer gwasanaethau 

Isel iawn 

TG ar ôl trychineb  

 Mae angen i wasanaethau gwblhau cynlluniau busnes 
diweddar i fwydo i mewn i Gynlluniau Adfer 
Gwasanaethau TGCh ar ôl Trychineb yn y dyfodol  

 Nid yw’r system a’r data wrth gefn yn cael eu hadfer yn 
rheolaidd 

 Nid yw’r system yn cael ei hadfer yn rheolaidd mewn 
amgylchedd byw ac amgylchedd prawf i sicrhau y gellir 
defnyddio’r trefniadau wrth gefn i adfer gwasanaeth yn 
brydlon ac yn ddibynadwy os cyfyd trychineb 

 Nid yw’r trefniadau ar gyfer pwy sy’n gyfrifol am gynnal 
rheolaeth amgylcheddol a sysytemau atal tân yn cael eu  
cofnodi’n ffurfiol a’u monitro gan TGCh  

 Nid yw’r UPS cyfredol yn addas i’w bwrpas, ac felly nid 
oes gan y Cyngor UPS y gallai ei ddefnyddio pe bai toriad 
i’r cyflenwad trydan.  

Barn: Mae diffyg sylweddol yn y trefniadau ar gyfer 
llwyodraethaint, rheoli risg a rheolaeth fewnol. Mae angen cymryd 
camau rheoli effaith fawr mewn nifer o feysydd. 

Mae’r argymhellion yn rhai blaenoriaeth uchaf yn bennaf 

12 Gweinyddiaeth y 
Marchnadoedd ac Incwm 
Rhent 

Gorffen
naf 

2015 

Gwarchod y 
Cyhoedd a 
Chynllunio 

4 
Cynhaliwyd archwiliad o Weinyddiaeth y Marchnadoedd ac 
Incwm Rhent fel rhan o’r cynllun archwilio mewnol diwygiedig ar 
gyfer 2015/16. Nid yw’r maes gwasanaeth hwn wedi bod yn 
destun adolygiad archwilio ers 2006. 

Dangosodd y casgliadau allweddol o’r archwiliad nad oedd y 
gweithdrefnau wedi cael eu hadolygu a’u diweddaru i adlewyrchu 

Rhesymol 

newidiadau diweddar yng ngweithredoedd y farchnad a’r 
trefniadau bancio. 

Roedd yn amlwg hefyd nad oedd system fonitro i sicrhau bod yr 
holl fasnachwyr yn cynnal ac yn darparu tystiolaeth o ddiogelwch 
yswiriant atebolrwydd cyhoeddus digonol. 

 

Barn: Arweiniodd yr adolygiad at farn archwilio Sicrwydd 
Rhesymol gyda thri o argymhellion categori Canolig ac un 
argymhelliad categori Isel yn cael eu cytuno gyda’r rheolwyr.  

13 Parhad Busnes Gorffen
naf 

2015 

Corfforaethol 7 
Cynhaliwyd archwiliad o drefniadau Parhad Busnes fel rhan o’r 
cynllun archwilio mewnol cyfnodol a gymeradwywyd ar gyfer 
2015/16. 

Mae Rheoli Parhad Busnes yn ddyletswydd statudol i 
awdurdodau lleol ac yn rhan allweddol o’r prosesau 
llywodraethaint. Yn unol â Deddf Argyfyngau Sifil Posib 2004 
rhaid paratoi a gweithredu cynlluniau i sicrhau bod 
gwasanaethau, yn arbennig gwasanaethau statudol, yn medru 
parhau.      

Prif gasgliadau’r adolygiad ar y Cynllun Parhad Busnes Dros Dro 
yw nad yw, yn ei ffurf gyfredol, yn ddigon cyflawn i sicrhau  bod 
modd adfer data a phrosesau’r Cyngor yn effeithlon ac yn 
effeithiol pe bai trychineb yn digwydd.  

 

Nid yw cyfrifoldebau’r Uwch Dîm Arweinyddiaeth a’r Penaethiaid 
Gwasanaeth mewn perthynas â Pharhad Busnes wedi eu datgan 
yn eglur o fewn y Cynllun Parhad Busnes ac nid yw materion 

Cyfyngedig 

Parhad Busnes yn cael eu hadrodd a’u rheoli ar y lefel uchaf. 

 

Dylai’r gwaith i sefydlu Gweithgor Rheoli Parhad Busnes a 
Chynllunio Argyfwng barhau a dylai’r Cynllun Parhad Busnes 
Corfforaethol cynhwysfawr ymgorffori trefniadau Rheoaleth Adfer 
Adeiladau.  

 

Barn: Mae’r trefniadau ar gyfer llywodraethiant, rheoli risgiau a 
rheolaeth fewnol yn gyfyngedig.  Arweiniodd yr adolygiadau at 
Farn Archwilio Sicrwydd Cyfyngedig gyda phump o argymhellion  
categori Uchel a dau argymhelliad categori Canolig yn cael eu 
cytuno gyda’r rheolwyr. 

  

14 Fframwaith Rheoli Risg a’r 
5 Prif Risg 

Medi 
2015 

Corfforaethol  3 
Cynhaliwyd yr archwiliad hwn fel rhan o’r cynllun cyfnodol 
Archwilio Mewnol a gymeradwywyd ar gyfer 2015/16. 

Comisiynodd yr UDA adolygiad o’r modd y defnyddir y Fframwaith 
Rheoli Risg yn haf 2014 a chanfuwyd: 

 Bod y modd y defnyddir y fframwaith risg ar draws y 
Cyngor yn anghyson 

 Nid yw’r berthynas rhwng cofrestrau risg y gwasanaethau 
a’r gofrestr gorfforaethol yn glir 

 Diffyg eglurder ynghylch y broses ar gyfer uwchgyfeirio 
neu atborth; a 

 Nid yw risg wedi ei halinio’n dda gyda’r broses gynllunio a 

Rhesymol 



 

Teitl yr Adroddiad 

 

Dyddia
d 

Gwasanaeth 

Cyfanswm 
Argymhellio

n yr 
Archwiliad 

Negeseuon Allweddol 
Lefel 

Sicrwydd 

rheoli perfformiad. 

Mae’r Polisi a’r Prosesau wedi cael eu hadolygu ac mae uwch 
swyddogion a staff wedi cael hyfforddiant. Mae Cofrestrau Risg y 
Gwasanaethau wrthi’n cael eu hadolygu a’u hymgorffori i’r Broses 
cynllunio Busnes ac roedd Cofrestr Risg Gorfforaethol 
ddiwygiedig wedi cael ei sefydlu erbyn diwedd Chwarter 1 yn 
2015. 

Ym mhrif ganfyddiadau’r adolygiad, nodwyd nad yw Cynlluniau 
Darparu Gwasanaeth bob amser yn cael eu cyflwyno’n brydlon ac 
o fewn amserlen gyda’r holl adrannau wedi eu cwblhau gan 
gynnwys y cysylltiadau i’r Cofrestrau Risg. 

Nid oedd tystiolaeth o’r rheoliadau cyfredol mewn perthynas â’r 
Gofrestr Risg Gorfforaethol bob amser ar gael. 

Barn: Cafwyd barn archwilio Sicrwydd Rhesymol yn dilyn yr 
adolygiadau gyda dau o argymhellion categori Canolig ac un 
argymhelliad categori Isel yn cael eu cytuno gyda’r rheolwyr.  

15 Llywodraethu Gwybodaeth 
– Adolygiad Blynyddol o 
Gydymffurfiaeth 

Hydref 
2015 

Corfforaethol 7 
Cynhaliwyd archwiliad o Lywodraethu Gwybodaeth - Adolygiad 
Blynyddol o Gydymffurfiaeth fel rhan o’r  cynllun cyfnodol 
Archwilio Mewnol a gymeradwywyd ar gyfer 2015/16. 

Y canfyddiadau allweddol o’r adolygiad yw: 

 Nid yw contractwyr trydydd parti sy’n prosesu data 
personol ar ran y Cyngor wedi cael eu nodi er mwyn 
sicrhau bod Cytundeb Prosesu Data priodol wedi cael ei 
weithredu ac nid yw Cytundebau Prosesu Data ar gael ar 
gyfer pob Contract ‘Categori 1’. 

 Nid oes unrhyw systemau, prosiectau neu brosesau wedi 

cael eu gweithredu yn ystod yr adolygiad archwilio ac o’r 
herwydd nid oedd unrhyw dystiolaeth o Asesiadau o’r 
Effaith ar Breifatrwydd a gynhaliwyd ar gael i’w hadolygu 
gan yr archwiliwr. 

 Nid oedd yr holl Berchenogion Asedau Data (PAD) yn 
gallu rhoi sicrwydd bod mesurau priodol yn eu lle i storio, 
symud, cadw a chael gwared ar gofnodiadau’n ddiogel 
mewn sefydliadau y tu allan i’r Pencadlys. 

 Nid oes gan y Cyngor weithdrefnau ar gyfer rheoli 
cofnodiadau electronig sy’n cynnwys data cyfrinachol. 

 Ni fedrir rhoi sicrwydd ynghylch a yw asesiad wedi ei 
gynnal o ddata personol a rennir ar hap oherwydd nid 
oedd y data ar gael i roi prawf arno. 

 Nid yw’r holl staff yn cydymffurfio gyda’r Polisi Deg Glir a 
weithredwyd gan Reolwyr. 

 Nid yw rhybuddion preifatrwydd y Cyngor a gyhoeddwyd 
gan bob gwasanaeth yn glir, yn gyson ac ar gael i gasglu, 
prosesu a rhannu data. 

 Nid oes unrhyw gofnod canolog o’r holl rybuddion 
preifatrwydd ac nid oedd unrhyw dystiolaeth fod 
rhybuddion preifatrwydd wedi cael eu trosglwyddo i’r 
templed corfforaethol ar gyfer rhybuddion preifatrwydd. 

 Nid oedd unrhyw adroddiad ysgrifenedig wedi cael ei 
gyflwyno i’r UDA ynghylch digwyddiadau’n ymwneud â 
diogelwch data, achos y rheiny ac effeithiolrwydd yr 
ymateb yn unol â’r Polisi ar gyfer Digwyddiadau 
Diogelwch Data. Cydnabuwyd bod yr UDA wedi bod yn 

cael gwybod ar lafar am unrhyw ddigwyddiadau. 

 

Barn: Cafwyd barn archwilio Sicrwydd Rhesymol yn dilyn yr 
adolygiadau gyda phump o argymhellion categori Canolig a dau 
argymhelliad categori Isel yn cael eu cytuno gyda’r rheolwyr. 

 



                                                                  CYNGOR SIR YNYS MÔN                                                   Atodiad E 
ADAIN ARCHWILIO MEWNOL 

   
CRYNODEB O YMCHWILIADAU ARBENNIG – 1 EBRILL 2015 I 31 HYDREF 2015  

 

Rhif y Dasg Math o Ddigwyddiad Nifer y 
Dyddiau 

Sylwadau / Canlyniad 

1955.14/15 Ysgol – honiad ynghylch 
anghysonderau ariannol 

4.70 Gwnaed argymhellion i roi sylw i arferion gwael o ran cadw cofnodiadau ariannol.  

2006.14/15 Uned Ailgylchu  
 

0.34 Ystyrir bod y mesurau sydd ar gael i atal lladrad o’r safle yn ddigonol ac mae 
darpariaeth dda o ran camerâu goruchwylio. Ni fedrir cymryd unrhyw gamau 
pellach mewn perthynas â’r honiad dienw hwn. 

005 £100 o arian parod ar goll  4.53 Mae ymchwiliad yr Heddlu i’r digwyddiad bellach wedi cau. Nodwyd gwendidau 
gan y rheolwyr a gweithredwyd ar unwaith ar fesurau i gryfhau’r gweithdrefnau. 
 

010 Ysgol – Dwyn Arian  7.03 Y troseddwr wedi ymddiswyddo a’r ymchwiliad wedi’i gau.  

014 Depo - Dwyn Diesel 3.11 Ymchwiliad yr Heddlu’n parhau. 

017 Cyfeiriad gan LlC – Lwfans i 
Fyfyriwr Anabl – Taliadau 
Anghymwys  

5.36 Cyfnod Drafft – Dim argymhellion wedi eu gwneud mewn perthynas â’r cyfeiriad 
hwn oherwydd nid yr Awdurdod Lleol sydd mwyach yn gweinyddu’r Lwfansau i 
Fyfyrwyr Anabl. 

022 Agor atyniad i ymwelwyr heb 
awdurdod 

18.31 Yr ymchwiliad wedi dod i ben. Adroddiad wrthi’n cael ei baratoi ar hyn o bryd. 

031 Gweithiwr yn gwneud gwaith 
cyflogedig pan oedd i ffwrdd 
yn sâl 

0.20 Dim digon o wybodaeth i gyfiawnhau ymchwiliad pellach. Cyfeiriad ebost yn unig 
oedd yr unig dystiolaeth o gyflogaeth ychwanegol. 

032 Dwyn arian personol o ystafell 
ddosbarth mewn ysgol 

2.64 Ymchwiliad yr Heddlu’n parhau. CCFP yn ymgynghori gyda’r Heddlu ynghylch 
camau pellach. 

 Achos posibl o dorri rheolau 
data – post a ddanfonwyd â 
llaw 

1.82 CCFO yn ymgynghori gyda’r Swyddog Gwybodaeth Gorfforaethol a Staff y 
Dderbynfa ynghylch mabwysiadu rhyw ddull o gofnodi post preifat/cyfrinachol a 
ddanfonir â llaw 

 
CYFANSWM 
NIFER Y 
DYDDIAU 

  
48.00 

